
Уильям Джеймс (1842–1910) Фрегеден алты жас үлкен болғанымен, өзінің философиядағы 
мансабын айтарлықтай кеш бастады. Ол Нью-Йоркта дүниеге келді, Сведенборг теологының 
ұлы және танымал жазушы Генри Джеймстің інісі. Уильям жартылай Америкада және жартылай 
Еуропада – Франция мен Германияның мектептеріне барып жүріп, білім алды. Біраз уақыт ол 
сурет өнері мен медицина саласындағы мансаптың арасында таңдау жасай алмай, ойланып 
жүрді де, 1864 жылы Гарвард Медицина Мектебіне оқуға түсті. Доктор дәрежесін иемденгеннен 
соң Уильям Джеймстің денсаулығы нашарлап, күйзеліске түсті, алайда қалпына келіп, жағдайы 
түзелген соң (бұл сауығуын ол француз философы Шарль Ренувьенің еңбектерін оқығанның 
арқасы деп санады), ол 1873 жылы анатомия және психология оқытушысы ретінде Гарвард 
факультетіне қызметке орналасты. Ол эмпирикалық психологияға қызығушылық танытып, 
1876 жылы Америкада тұңғыш психологиялық зертхананың негізін қалады. Джеймстің 
шәкірттері қатарында жазушы Гертруда Стайн да бар еді. Оның 1890 жылы жарық көрген 
екітомдық «Психология негіздері» атты еңбегі жаңадан қалыптасып келе жатқан пәннің 
тамаша шолуы болып шықты. Джеймстің пікірінше, психологияның міндеті – мидың жай-күйін 
сана ағынының түрлі феномендерімен байланыстыру.

Бұл кітап кейіннен стандартты оқулықтардың біріне айналды, алайда ол жарық көрген 
кезде Джеймс психология саласынан қол үзіп, 1872 жылы Метафизикалық Клубта Пирс және 
басқа ойшылдармен пікір таластырғаннан бастап оны еліктіріп әкеткен философия оқытушысы 
қызметіне кірісті. Әкесі сияқты, Джеймс те діни сұрақтарға тереңінен мән беріп, ғылыми 
дүниетанымды Құдайға, еркіндікке және жанның мәңгі-бақилығына деген сеніммен үйлестіруге 
талпынды. Оның философиялық жазушы ретіндегі кәсіби мансабы 1897 жылы «Сенуге деген 
ерік» атты шығармасынан басталды. Бұл еңбекте ол иланымды теориялық дәлелдер болмаған 
кезде мәселелердің шешімін табу қажет болатын жағдайларды ортаға салды. Оның пікірінше, 
мұндай жағдайларда ақиқатқа сену міндеті қателіктерден құтылу міндетінің салмағымен 
теңдестірілуі тиіс. Көп ұзамай, ол халықаралық атақ-беделге ие болып, 1901–1902 жылдары 
Эдинбургта Гиффорд дәрістерін оқыды, кейіннен бұл дәрістер «Діни тәжірибенің алуандылығы» 
атауымен жария етілді. Бұл еңбегінде Джеймс Құдайдың құдіреті ретінде қабылдауға болатын 
дүниелерге деген ұмтылысын тежеуге мәжбүр болатын жеке адамдардың жалғыздықтың 
құрсауындағы сезімдерін, іс-әрекеттерін және сезім-толғаныстарын зерделеді. Ол мистицизм 
феномені мен діни сезімнің басқа формаларының шынайылығы мен дәлелдігін анықтау 
ниетімен оларды эмпирикалық тұрғыда зерттемек болады.

1907 жылы баспадан шыққан «Прагматизм» еңбегі Джеймсті америкалық философияның 
негізін қалаушысы ретінде танытты. Бұл еңбектің атауынан да, басты тақырыбынан да Джеймс 
Пирстің көзқарастарына жүгінгені көрінеді, әрі оның прагматикалық ережені түсіндіруінде де 
Пирстің ықпалы айқын байқалады.

Объектіге қатысты ойымызды нақтылап алу үшін біз осы объектінің іс жүзінде ойға қоным-
ды қандай әсерлерді қамтуы мүмкін екенін саралап – оған қатысты қандай жаңалықтарды 
күтуге болатынын және осыған орай қандай реакция дайындауға тиіс екенімізді қарасты-
руымыз қажет. Осы әсерлерге қатысты біздің бірден немесе біраз уақыттан кейін қорытатын 
тұжырымымыз осы объектіге байланысты біртұтас тұжырымымыз болып саналады, себебі 
бұл тұжырымның, жалпы алғанда, позитивті мәні болады. 

Әйткенмен, Пирстің прагматизмі – мағына теориясы, ал Джеймстікі – ақиқат теориясы 
еді; Пирстің прагматизмі – тұлғааралық және объективті болса, Джеймстікі – жекетұлғалық 
және субъективті. Осыған орай, Пирс Джеймстің теориясынан бас тартып, өзінің теориясын 
«прагматицизм» деп атады.

Джеймстің прагматизмі бойынша, егер идея біздің өмірімізге қолайлы болса, ол ақиқатты 
болады: «Ақиқат дегеніміз – сенім жолында орынды болатын нәрсе». Ол және оның 
ізбасарлары бұл ойды қамтитын тоқсан сөздің тобықтай түйінін былай келтіреді: «Ақиқат 
нәрсе – іске жарамды». Сыншылардың бұған айтар уәжі: жалған пікірге байланысты сенім, 
ақиқатқа деген сенімге қарағанда, адамдарды бақыттырақ ете алады, демек, ақиқатты 
ұзақмерзімді қанағаттанушылықпен теңестіруге болмайды.  Оның «Құдай гипотезасы осы 
сөздің кең мағынасында көпшілікті қанағаттандыратын болса, бұл ақиқат» деген ұстанымы 
Құдайға сенетіндерді де, сенбейтіндерді де таңғалдырды.

Джеймс өз теориясының объективті шындықты жоққа шығармайтынын айтып сендірді. 
Шындық пен ақиқат дегеніміз – бір нәрсе емес. Нәрселердің шынайы болмысы бар; бұл – 
ақиқатқа сай идеялар мен сенімдер. «Шынайы нәрселер ақиқатты емес, олар бар; ал сенімдер 
олардың ішіндегі ақиқаттысы». Өзіміз зерделейтін нәрсенің ақиқат немесе жалған екендігін 
білу арқылы сенім салдарының ақырғы нәтижесі жақсы болатынын ажырата алмаймыз; 
керісінше, бұл салдарлардың ақиқат немесе жалған екендігін анықтайтын үйреншікті өлшеміміз 
– сенімдеріміздің түсінікті практикалық мәні.

Сенімнің ақиқаттылығы – оның шындықпен сәйкестілігінде деген пікір жиі айтылады. 
Джеймс бұл пікірмен келісуге дайын, бірақ ол осы сәйкестілік ұғымы нақты нені білдіреді 
деген сауал қояды. Егер біз шындыққа «үйлесушілік», не «сәйкестілік», не «жанасымдық», не 
«келісушілік» идеясы туралы сөз қозғайтын болсақ, онда біз, шын мәнінде, идеядан шындыққа 
жетелейтін тексеру немесе растау үдерістері жайында айтамыз. «Осындай аралық жайттар, –
дейді Джеймс, – осы идеяны ақиқатты етеді.

Эсселерінің бір топтамасында («Ақиқаттың мәні» жинағы, 1909) Джеймс өз прагматизмін 
саралап, талдап, жетілдіріп шықты. Бірақ оның жүйесіндегі шындықтың шынайы болмысы 
сенімнің жеткілікті болуының міндетті шарты ма (бұл жағдайда ол ақиқаттың бір құрамдасы 
ретінде сәйкестілікке ұмтылады), әлде бір объектіге сену, бұл объект шын мәнінде болмаса да, 
жеткілікті бола бере ме (бұл жағдайда ол шынайы ізденіске қарағанда, ұнамды көзқарасты 
жоғары қоюға байланысты айыптауға тұрарлық болады) деген сұрақ түсініксіз болып қалды.

«Ақиқаттың мәні» жарыққа шыққан жылы Джеймс «Плюралистік ғалам» еңбегін жариялап, 
бұл туындысында прагматизмді діни дүниетанымды нығайтудың құралы ретінде қолданды. 
Ол «жеке сана ағыны» мен «оған барып қосылатын өзіндік тәжірибемізді» ұғыну турасында сөз 
қозғады. Дегенмен ол әлемдегі азап-қасіреттің ауқымы біздің Жаратушы құдыретіне шексіз, 
күмәнсіз сенуімізге кедергі келтіреді деп сенді: супер-адами сана не билікпен, не біліммен, не 
болмаса осы екеуімен де шектеледі. Тіпті Құдайдың өзі де болашақты болжап, шеше алмайды; 
әлемнің жақсы немесе жаман болуы оған жүгіне отырып, таңдау жасайтын адамзатқа тәуелді.

Кішіпейіл, әрі жайдары тұлға және ұлы мәмлегер болған Джеймс қартайған шағында Құрама 
Штаттарының аумағында да, одан тыс жерлерде де көптеген адамның ықылас-құрметіне 
бөленді. Ал Пирс болса жалғыздық пен жоқшылықтың азабын әбден шекті, 1907 жылы оны 
Джеймстің студенттерінің бірі Кембридж жатақханасында азып-тозып, өлуге жақын күйінде 
тауып алды. Джеймс Пирстің негізгі мұқтаждықтарын өтейтін қор ұйымдастырып, бұл қор Пирс 
1914 жылы обырдан көз жұмғанша, оны тұрмыстық жағдайына көмектесіп тұрды. Джеймстің 
өзі 1910 жылы жүрек ауруынан қайтыс болды; өлім аузында жатып, ол өзінің бауыры Генриге 
о дүниелік болғаннан кейін алты аптаға дейін қабірінен жіберетін кез келген хабарламасын 
жазып алатындай, жақын маңда болуын өтінді. Ешқандай хабарлама жазылып алынған жоқ.

Джеймс өзінің метафизикалық жүйесін аяқтап үлгермей, дүниеден өтті, алайда ол қайтыс 
болғаннан кейін оның прагматикалық бағдарламасын жалғастырушылар табылды. Джон 
Дьюи (1859–1952) өзінің Энн-Арбордағы, Чикагодағы және Нью-Йорктегі Колумбиядағы ұзақ 
жылдарға созылған академиялық мансабының басым бөлігін америкалық білім беру саласына 
арнады, сонымен қатар ол көптеген әлеуметтік және саяси тақырыптар бойынша ықпалды 
кітаптар жазды. Оның үнемі ұстанып келген мақсаты – физика ғылымдары мен технологияда 
осыншама табысты қолданылған зерттеу әдістері адамзат қызметінің басқа салаларына да 
тиімді болуы мүмкін бе деген сұрақты зерттеу.

Сананы «сана ағыны» ретінде түсінетін оның икемделу функция жоспарында қарастыра-
ды. Тұлға теорияcы психологиясын алғашқыларының бірін ұсынады. «Эмпирикалық Мен» 
немесе «тұлғаны» келесідегідей ерекшеледі: 1. Өзіндік денелік құрылымы, үйі, жанұясы 
жағдайы және т.б бар физикалық тұлға; 2. Басқа адамдар тарапынан бізді тұлға ретінде 
мойындайтын әлеуметтік тұлға; 3. Барлық рухани қасиеттердің және тұлғаның жағдайының 
бірлігі ретінде рухани тұлға: Мен деген белсенділігінің сезу ортасымен ойлау, эмоция, тілек 
және т.б. Джеймс эмоциялық перифериялық теорияның авторы болып табылады. Дж. Дьюи,
Дж. Энджелл, Дж. Г. Мид кіретін Чикагалық мектептің психологтарының зерттеуіне айтарлықтай 
үлес қосты. Европада пайда болған және Құрама штаттарға таралған структурализмнен 
қарағанда, функционализм америкалық негізінде пайда болды. Оның пайда болу себебі ХІХ 
ғасырдың аяғында Европадағы сияқты Америкада да сананы жаулап алған эволюцияның 

дарвиндік теориясы болып табылады. Ч. Дарвинның еңбегі табиғаттағы адамның орны туралы 
түсінігін күрт өзгертті. Эволюция теориясының психологтары үшін келесі сұрақтар туындады: 
Адамның түрлі қабілетінің икемделу мәні қандай? Бұл сұрақтарға функционализм жауап 
беруге тырысты. Функционализм структурализм сияқты күрделі жүйеленбеген. Психикалық 
процестердің адаптивті мәнінде немесе пайдалы мәселесінде белгілі бір тақырыпты 
қамтып, идеялардың жалпы жиынтығын көрсетті. Ұлы америкалық психолог, яғни зерттеуді 
функционализммен жиі байланыстыратын Уильям Джеймс болып табылады. У. Джеймс 
жұмыстары функционализмнің пайда болуына себеп болды. Адам психологиясының негізі сана 
болып табылады. «Ес жағдайын талқылайтын және сипаттайтын ғылым ретінде психологияны 
Ладд профессор тұжырым бойынша анықтаған тиімді. Сана жағдайы ретінде мұнда сезіну, 
тілеу, эмоция, танымдық процестер, талқылау, шешім, қалау сияқты құбылыстар болады. Осы 
құбылыстарды талқылау құрамына себебін және шарттарын зерттеуі кіру керек». Дж. Дьюи 
және У. Джеймс көзқарастарының дамуы структурализм басым болған психологияның кейбір 
тенденциясына қозғау болды. Функционализмнің арқасында психологияның қызығушылық 
ортасы кеңейді: балаларды және жаны ауыратындарды, интроспекция әдістерімен зерттеу 
мүмкін емес жануарларды да (шимпанзе, иттер) зерттей бастады. Басты бағыт түрлі 
аймақтағы психологиялық зерттеулердің қосымшалары болды. Еуропалықтарға қарағанда, 
америкалық функционализм (У. Джемс, Д. Дьюи және чикаголық мектептің) құрылымды жол 
бойынша көбірек жүруі-функция өзіндік психикалық акт ретінде ғана емес, сыртқы ортаға 
организмнің бейімделу процесі жүктелетін психофизикалық қызмет ретінде түсіндіріледі. 
Структурализм байланыстар құрылымын қарсы қойған сияқты функционализм құрылымға 
функцияны және ондағы іске асқан мазмұның қарсы қойды. Алайда функционализмнің екі 
бағытында да психикалық процестердің функциясы құрылымға және нақты психологиялық 
емес материалға қарсы қойылды, яғни бұдан осы құрылым ұйымдастырылады. Америкалық 
функционализмнің дамуы У. Джеймстің атымен тығыз байланысты. Ол медициналық және 
көркемдік білім алып Гарвард университетін бітіреді. Оның психологиялық жұмыстарында 
айтылған тұжырымдарының жиыны сияқты көзқарастардың бүтіндік жүйесі. Джеймс 
психологияны америкадағы аса белгілі ғылым ретінде танытты. Ол алғашқы америкалық 
психологиялық зертханасын құрған (1875), Гарвард университетінде психологияның алғашқы 
профессоры болды (1894–1895). Джеймс көптеген мәселелермен айналысты – эмоция және 
танымдық процестердің дамуы және миды зерттеуден бастап тұлға мәселелерінің және 
жүйке зерттеулеріне дейін. «Сана ағыны» яғни санасыздық психикалық процестердің жиі 
болатын сыртқы дискреттілігіне қарамастан адамдық сананың үздіксіз жұмысы туралы 
Джеймстің идеясы болып табылады. Ойдың үздіксіздігі санадағы тұрақты үзілуіне қарамастан 
өзіндік идентификация мүмкіндігін көрсетеді. Сондықтан, мысалы, адам ұйқыдан тұрған 
кезде өзін сезеді және оған «өзін екенін білу үшін айнаға қараудың қажеті жоқ». Джеймс 
үздіксіздікті ғана емес сананың тұрақты өзгеруі динамизмді айтады, бір өзенге екі рет кіруге 
болмайды деп Гераклиттің айтқаны сияқты ол бізде бірдей ой екі рет болмайды деп жазады. 
Сананың жұмысын зерттей отырып, ол екі негізгі детерминаттың ашылуына әкеледі – көңіл 
аудару және әдет. Адамның белсенділігін айта отырып, ғалым психика оның практикалық 
қызметінде көмектеседі, әлеуметтік бейімделу процесінің іске асырады, кез келген қызметте 
сәттілікке мүмкіндігін жоғарлатады деп сенеді. Джеймстің психологиялық көзқарастары 
оның функционализмнің философиялық теориясымен тығыз қатысты болып келеді. 
Сондықтан Джеймс оның теориялық психологиядан маңыздылығы аз емес екенін дәлелдей 
отырып, қолданбалы психологияға үлкен мән береді. Оның көзқарасының ең маңыздылығы 
педагогикамен психологияның байланысы болып табылады. Ол тіпті педагогтарға арнайы кітап 
шығарған болатын «Мұғалімдермен психология туралы әңгіме», онда ол тәрбиенің және өзін 
өзі тәрбиелеудің үлкен маңыздылығын, балалардың дұрыс әдеттерінің түзелу маңыздылығын 
дәлелдеді. Тұлғаның түрлі құрылымын және бөлігін шақыратын сол сезім мен эмоцияның 
сипаты маңызды болды. Бәрінен бұрын өзін-өзі бағалау (өзіне риза болу және риза болмау) 
рөлін ол алғашқы айтқан еді. Джеймс бөлшек түрінде берілген өзін-өзі сыйлау формуласын 
дәлелдеп шығарды. Оның алымында табыс, бөлімінде талаптану.

Бұл формула тұлғаның иерархиялық негізінде жатады, өзін жетілдіру және жетістіккке ұм-
тылу, олардың ауруларын және жүйке ауруларын жеңуі, олардың эмоциялары және өзін баға-

лауы. Джемс эмоцияның ең белгілі теориясын шығарды (дат психологы К. Лангемен бір уақытта). 
Бұл теория эмоциялар мен физиологиялық өзгерістер арасындағы байланысты көрсетеді. 
Джемс «біз мұңаямыз, өйткені жылаймыз, біз біреуді ұрғанымыздан ашуға келеміз, қорқамыз, 
өйткені дірілдейміз», яғни ол эмоцияға қатысы бойынша бірінші болады. Бұл көзқарастың 
сыртқы қарама-қайшылығына қарамастан, Джемс пен Ланга теориясы түсіндіру тізбектілігі мен 
логикалығы сияқты физиологикалық корреляттармен байланыстылығының арқасында кең 
таралымға ие болды. Джемстің эмоцияның табиғаты туралы түсінігі психофармакологиялық 
және психокоррекцияның аймағындағы қазіргі зерттеулермен жартылай үйлеседі. Медицинаға 
және философияға тәуелсіз өзіндік ғылым ретінде психологияның дамуы үшін Джеймс көп еңбек 
етті. Ол психологиялық ғылымға ғана емес, сонымен қатар философияға және педагогикаға 
еңбегі сіңген, маңызды және ұлы америкалық ғалым болып саналады.

Англияда Ф. К. С.Шиллер (1864–1937) прагматизмнің өзі «гуманизм» деп атаған нұсқасын 
жасақтады. Шиллер Оксфордтағы Баллиол колледжінің түлегі еді, ол Нью-Йорк штатындағы 
Корнель Университетінде дәріс оқып, Корпус Кристи колледжіндегі қызметіне оралмастан 
бұрын, сол жерде Джеймспен танысты. Ол Оксфордтағы өзгеше жалғыз тұлға болды, себебі 
он тоғызыншы ғасырдың соңғы жылдарында Біріккен Корольдіктің ең ірі университеттерінің 
философия факультеттерінде гегельдік идеализмнің британдық нұсқасы үстем еді.

Британдық Идеализм және оның сыншылары

Британдық эмпиризмнің ең көрнекі өкілі Джон Стюарт Милль бақилық болған соң, осы 
дәстүрге қатысты реакциялық қозғалыс басталды. Милль дүниеден өткеннен кейін бір жылдан 
соң, 1874 жылы Баллиол колледжінің тәлімгері Томас Хилл Грин (1836–1882) эмпиризмнің 
ұстанымдарын талқандап, сынға алатын байыпты кіріспе келтіре отырып, Дэвид Юмның 
«Адам табиғаты туралы трактатын» басылымға шығарды. Сол жылы Оксфордта алғаш рет 
Грин колледждің магистрі Бенджамин Джоветт (1817–1893) 1840 жылдары ұсынған Гегель 
еңбектерінің ағылшын тіліндегі аудармасының ауқымды топтамасының алғашқы басылымы 
жарық көрді. Екі жылдан кейін Мертондағы Фрэнсис Херберт Брэдли британдық гегельшілдіктің 
классикалық туындысы – «Этикалық зерттеулерді» жария етті. 1893 жылы Брэдли британдық 
идеализмнің ең толымды және ең беделді мазмұндамасына айналған «Көрнекілік пен 
шындық» атты еңбегін аяқтады. Осыдан кейін көп ұзамай Кембриджде Гегель «Логикасының» 
әдістері мен кейбір доктриналары Тринити Колледждің философы Джон Маг-Таггарт Эллис 
Маг-Таггарттың трактаттарының топтамасында тиянақталды.

Джеймстің прагматизмі сияқты, Гриннің идеализмі ішінара діни ұстанымдармен уәжделді. 
Ол 1882 жылы о дүниелік болғаннан кейін бір жылдан соң басылып шыққан «Этикаға Кіріспе» 
еңбегінде былай деп жазды: «Бар шынайы болмысы – іс-әрекет пен көрнекілік болатын бір 
рухани және өзіндік санаға ие құбылыс бар»; «біз бәріміз осы рухани болмыспен оның көрінісі 
болатын әлемнің бір құрамдас бөлігі ретінде ғана емес, өзін құрастыратын және өзін әлемнен 
ерекшелейтін өзіндік сананың әлдебір ішкі өлшемінің қатысушылары ретінде де байланыста 
боламыз». Оның пікірінше, осы байланыстылық – адамгершілік пен діннің қайнар көзі. 
Әйткенмен, Брэдли мен Мак-Таггарт кез келген алыс болса да христиандық мазмұндағы 
идеализмді ысырып тастады, ал Мак-Таггарт, тіпті, түпкі «Мендердің» қауымдастығынан басқа 
қандай да бір Абсолюттің болуын терістеуге дейін барды.

Алайда, ақыр соңында, британдық идеалистер шындықты рухани болмыс деп түсінетін ортақ 
пікірге келді: олар ақыл-ой мен материя болмыстың теңдей және өзара дербес құрамдастары 
дейтін дуалистік идеяны жоққа шығарды. Бірақ Брэдли «монизмінің» басқа бір фундаменталды 
қыры бар: оған сай, шындық бір тұтастылық ретінде қарастырылуы тиіс. Ақиқаттылық 
индивидуалды, атомистік пікірлерге емес, тек жалпы болмыс турасындағы пайымдарға тән. 
«Көрнекілік пен шындықта» Брэдли ғаламды өзара байланысына қарай ерекшеленетін дербес 
заттардың кешені ретінде түсінуге талпынсақ, қарама-қайшылыққа тап болатынымызды 
көрсетуге тырысты. Ғаламдағы әрбір элемент іштей, нақ болмысына қарай – өзара әрбір басқа 
элементпен байланысты. Күнделікті тәжірибенің объектілері, олар орын алатын кеңістік пен 
уақыт, сондай-ақ, тәжірибе субъектісінің өзі, индивидуалды «Мен» – мұның бәрі практикалық 

мақсаттар үшін пайдалы көрнекілік қана, бірақ шынайы болмыстың ақиқатты табиғатына 
келсек, олар адасуға жетелейді.


